
Саха сэбиэскэй литературатын төрүттээбит биллиилээх 

поэт, прозаик, драматург, общественнай деятель 

сахалартан биир бастакы  лингвист- учуонай 

Платон Алексеевич Слепцов-Ойуунускай 

1893 сыллаахха сэтинньи 11 күнүгэр Таатта улууһун 3 Дьохсоҕон 

нэһилиэгэр быстар дьадаҥы уон оҕолоох дьиэ кэргэҥҥэ төрөөбүтэ. 1914 с. 

Дьокуускайдааҕы 4 кылаастаах училищены, 1917 с. Дьокуускайдааҕы 

учуутал семинариятын үөрэнэн бүтэрбитэ. Томскайдааҕы педагогическай 

институкка үөрэнэ сылдьан, революционнай үлэҕэ кыттан, үүрүллүбүтэ.  

1917 с. “Үлэьит ырыата” диэн бастакы хоһооно суруллубута. 1921 с. 

“Интернационалы” сахалыы тылбаастаабыта. “Кыһыл ойуун” драматическай 

поэматын М.Горькай уһулуччулаах айымньынан сыаналаабыта. Норуот 

айымньытын баһааҕырдар кэмҥэ, “Дьулуруйар Ньургун Боотур” олоҥхону 

дьулуурдаахтык суруйан хаалларыта. Кэпсээнинэн айымньыларыттан “Улуу 

Кудаҥсаны” ордук бэлиэтиир сөп. Саха сирин Суруйааччыларын союһун 

бастакы бэрэссэдээтэлэ. 1937 с. сымыйанан буруйданан хаайыллыбыта уонна 

1939 с. алтынньы 31 күнүгэр Дьокуускай түүрмэтигэр төлөннөөх сүрэҕэ 

тэппэт буолбута. Көмүллүбүт сирэ чопчу булулла илик. 

“Оҕо куйуурдуу турара” 

1. Куйуур диэн тугуй? 

2. Куйуур чаастарын суруй  

3. Анньыы диэн туох тэрилий, туохха тутталларый?  

4. Уолчаан ойбону алларбытыгар, хас собону ойбоно төлүтэ тэппитий?  

5. Сүрэҕэ өлөхсүйдэ  сомоҕо домоҕу быһаар  

6. Уолчаан тоҕо сүрэҕэ өлөхсүйэрий?  

7. Уолчаан ыксаан тугу тоһута ыстыырый?  

8. Куйууругар хас собо баар эбитий?  

9. Сахалар былыр-былыргыттан өрүһү, күөлү “эбэ”, “эбэккээ” диэн 

ааттыыллар. Тоҕо?  

10. Көрдөһөр күттүөннээх, ааттаһар ахсааннаах сомоҕо домоҕу быһаар  

11. Үтэ диэн тылы атыннык туох диэххэ сөбүй?  

12. Бэс үөрэ диэн өбүгэбит аһа буолар. Туохтан оҥоһулларый?  

13. Тар – өбүгэ аһа. Туохтан оҥоһулларый?  

14. Уолчаан үөрэҕин бүтэрэрэ хас  сыл хаалбытый?  

15. Бу үөрэҕин бүтэрэрин уолчаан туохха тэҥниирий?  

16. Соххор-доҕолоҥ диэн тылы быһаар  

17. Дьэбэрэ  диэн тылы быһаар  

18. Өрүһүй диэн тылы атыннык туох диэххэ сөбүй?  

19. Хара тыын былдьаһан диэн тылы быһаар  

20. Уолчаан үөрэнэн, туох туһугар охсуһар баҕалааҕый?  

 


